

მედიამონიტორინგი 31.01.2017
ტელევიზია  
30.01.2017
არხი:ტვ პირველი  
გადაცემა:   ბიზნეს კონტრაქტი 18:30
საქართველოს ფინანსთა სამინისტროს საგამოძიებო სამსახურმა, განხორციელებული ოპერატიულ-სამძებრო და საგამოძიებო მოქმედებების შედეგად, საქართველოს მასშტაბით სხვადასხვა აფთიაქების ხელმძღვანელი პირების მიერ განხორციელებული, უკანონო სამეწარმეო საქმიანობის კიდევ არაერთი ფაქტი გამოავლინა.
http://mediamonitoring.ge/mms/includes/video/video.php?id=4228526
--- 

30.01.2017
არხი: მაესტრო
გადაცემა: ბიზნეს კონტაქტი 12:30
 კერძო სექტორის როლი საყოველთაო ჯანდაცვის რეფორიმის მე 2 ტალღაში.  საყოველთაო ჯანდაცვის მეორე ტალღის როგორც დაფინანსების ასევე აღსრულების ნაწილში კერძო მონაწილეების მეტი ჩართულობა პროგრამის ხარჯეფექტურობას გაზრდის- ასეთია კერძო სექტორის მოსაზრება. 
http://mediamonitoring.ge/mms/includes/video/video.php?id=4227476
--- 

30.01.2017
არხი: I არხი
გადაცემა:  მოამბე 18:00
ზუგდიდში მცხოვრები სოციალურად დაუცველი ოჯახი დახმარებას ითხოვს. ახალგაზრდა ქალბატონი, რომელსაც ქვედა კიდურის ამპუტაცია ჩაუტარდა, საჭირო ინვენტარს და თავშესაფარს ხელისუფლებისგან ელოდება.
 http://mediamonitoring.ge/mms/includes/video/video.php?id=4228516
--- 

30.01.2017
არხი: I არხი
გადაცემა: მოამბე 20:00
 5 დღიანი უშედეგო პროტესტი. რუსთავის აზოტის ქარხნის თანამშრომლები აქციებს განაგრძობენ. ხელმძღვანელობა კი ამ დრომდე დუმს. საუბარია 350-მდე პირზე, რომლებიც გაფრთხილების გარეშე სამსახურიდან ახალმა მენეჯმენტმა დაითხოვა. აქციის მონაწილეები სარჩელს ამზადებენ და საკუთარი უფლებების დაცვას სასამართლოში აპირებენ.
http://mediamonitoring.ge/mms/includes/video/video.php?id=4228507
--- 

30.01.2017
არხი: 	ტვ პირველი
გადაცემა: დღის ამბები 14:00
350 მუშის ბედი გაურკვეველია. რუსთავში აზოტის ქარხნის თანაშრომლები გაფრთხილების გარეშე გაათავისუფლეს რამდენიმე დღის წინ. 2 დღეა იმართება აქციები, ორგანიზატორები ამბობენ, რომ ეს მავნე პრაქტიკის გაგრძელებაა, როდესაც მორიგი შეფერხების ან კრიზისის დროს კაპიტალის მფლობელები მუშების გათავისუფლების ხარჯზე ცდილობენ ფინანსების დაზოგვას. გაფიცულებს სოლიდარობას უცხადებს აუდიტორია 115 და მთავრობას მოუწოდებს აქტიურად ჩაერთოს დამსაქმებლისა და დასაქმებულის ურთიერთობაში.
http://mediamonitoring.ge/mms/includes/video/video.php?id=4227652
--- 

30.01.2017
არხი: 	ტელეკომპანია იბერია
გადაცემა:  ახალი ამბები 19:00
უკიდურეს გაჭირვებაში მყოფი ბებია და 26 წლის შვილიშვილი, რომლებსაც მთავრობამ სოციალური დახმარება შეუწყვიტა.
http://mediamonitoring.ge/mms/includes/video/video.php?id=4228506
--- 

30.01.2017
არხი: I არხი
გადაცემა: მოამბე 16:00
 16 წლის ანა ბახტურიძეს, რომელსაც თავის ტვინის სიმსივნე დაუდგინდა, საზღვარგარეთ სასწრაფო ოპერაცია ესაჭიროება. ამისთვის კი 35 ათასი დოლარია აუცილებელი, რისი გადახდის საშუალებაც ოჯახს არ აქვს
http://mediamonitoring.ge/mms/includes/video/video.php?id=4228048
--- 

ინტერნეტი
30.01.2017 
მედიასაშუალება: http://www.interpressnews.ge/ge/sazogadoeba/416632-saqarthvelos-fsiqiatrtha-sazogadoeba-davith-sergeenkos-tserilith-mimarthavs.html?ar=A
საქართველოს ფსიქიატრთა საზოგადოება დავით სერგეენკოს წერილით მიმართავს
ა. ზურაბაშვილის სახელობის საქართველოს ფსიქიატრთა საზოგადოება საქართველოს ჯანდაცვის მინისტრს დავით სერგეენკოს წერილით მიმართავს. როგორც ა. ზურაბაშვილის სახელობის საქართველოს ფსიქიატრთა საზოგადოების განცხადებაშია ნათქვამი, ფსიქიატრიის მიმართ ზოგადად და, განსაკუთრებით, პოსტსაბჭოთა ქვეყნებში, ცნობილი მოვლენების გამო, საზოგადოების დამოკიდებულება საკმაოდ დისკრიმინაციული და სტიგმატიზებულია. ”ინტერპრესნიუსი” განცხადების ტექსტს უცვლელად გთავაზობთ: ”მოგმართავთ 2017 წლის 24 იანვარს პრესაში გამოქვეყნებულ განცხადებასთან დაკავშირებით, სადაც თქვენ აღნიშნავთ, რომ „მონიტორინგმა უტყუარად დაადგინა, რომ კლინიკები არც თუ ისე იშვიათ შემთხვევაში, მწვავე ფსიქოზის მქონე პაციენტს სტაციონარიდან დროზე ადრე წერდნენ, ის ერთი თვის განმავლობაში განმეორებით ან განმესამებით შედიოდა იგივე ან სხვა კლინიკაში, ეს ხდებოდა იმისათვის, რომ ამ კლინიკებს ზედმეტი თანხა გამოეწერათ და ამას პაციენტის უსაფრთხოების ხარჯზე აკეთებდნენ“. მოგახსენებთ, რომ ფსიქიატრიის მიმართ ზოგადად და, განსაკუთრებით, პოსტსაბჭოთა ქვეყნებში, ცნობილი მოვლენების გამო, საზოგადოების დამოკიდებულება საკმაოდ დისკრიმინაციული და სტიგმატიზებულია. ჩვენს სპეციალობაში პაციენტის ნდობის მოპოვება და ნებაყოფლობით მისი მკურნალობის პროცესში ჩართვა უაღრესად რთულია და მედპერსონალის ერთ-ერთ ძირითად ამოცანას წარმოადგენს. ზოგადი პროფილის საავადმყოფოებში ახალი ტიპის განყოფილებების შექმნამ მნიშვნელოვნად შეცვალა ეს დამოკიდებულება, ვინაიდან ფსიქიკური აშლილობის მქონე პირს გაუჩნდა განცდა, რომ მას არა როგორც სოციალურად საშიშ, არამედ როგორც სამედიცინო საჭიროების მქონე პირს ისე ექცევიან და თავად შეუძლია განსაზღვროს როდის მივიდეს სტაციონარში და როდის გაეწეროს. დაინახა, რომ არავინ აპირებს მის გამომწყვდევას გისოსებიან იზოლატორში. ეს იყო ძალიან მნიშვნელოვანი წინ გადადგმული ნაბიჯი ფსიქიკური ჯანდაცვის განვითარებისთვის. თქვენი გამოსვლის შემდეგ ფსიქიატრების მიმართ დამოკიდებულებას სერიოზული საფრთხე დაემუქრა. უამრავმა პაციენტმა, ოჯახის წევრმა და უფლებადამცველმა მოგვმართა შეკითხვით, თუ რამდენად შეესაბამება სიმართლეს თქვენს გამოსვლაში მოყვანილი ფაქტები. გამომდინარე იქიდან, რომ ჩვენი პროფესიული ღირსება საფრთხეშია, მოგმართავთ თხოვნით, რომ თქვენს ხელთარსებული მონიტორინგის მონაცემები გაგვაცნოთ და ყველა დაინტერესებული მხარის მონაწილეობით ამ საკითხის არსებითი განხილვა დაიწყოს”, - ნათქვამია განცხადებაში.
ლიბერალი.ჯი- http://liberali.ge/news/view/27199/mimartva-sergeenkos-tqveni-gamosvlis-mere-fsiqiatrebisadmi-damokidebulebas-safrtkhe-daemuqra
--- 

30.01.2017 
მედიასაშუალება: http://www.newspress.ge/samarthali/93482-sagamodziebo-samsakhurma-fsiqotropuli-medikamentebis-receptis-gareshe-realizebis-faqtebi-gamoavlina.html
საგამოძიებო სამსახურმა ფსიქოტროპული მედიკამენტების რეცეპტის გარეშე რეალიზების ფაქტები გამოავლინა
საქართველოს ფინანსთა სამინისტროს საგამოძიებო სამსახურმა, განხორციელებული ოპერატიულ-სამძებრო და საგამოძიებო მოქმედებების შედეგად, საქართველოს მასშტაბით სხვადასხვა აფთიაქების ხელმძღვანელი პირების მიერ განხორციელებული, უკანონო სამეწარმეო საქმიანობის კიდევ არაერთი ფაქტი გამოავლინა.  კერძოდ, ჩატარებული გამოძიებით დადგინდა, რომ დიდი ოდენობით შემოსავლების მიღების მიზნით, საქართველოში მდებარე 21 სააფთიაქო დაწესებულებიდან მოქალაქეებზე, მათ შორის არასრულწლოვან პირებზე, სისტემატიურად ხდებოდა ფსიქოტროპული და სპეციალურ კონტროლს დაქვემდებარებული მედიკამენტების რეცეპტის გარეშე რეალიზაცია. შესაბამისად, დანაშაულებრივი საქმიანობის განმახორციელებელი პირები ე. წ. „სააფთიაქო ნარკომანიას“ ხელს უწყობდნენ და ადამიანის სიცოცხლესა და ჯანმრთელობას საფრთხეს უქნიდნენ.  დანაშაულებრივ საქმიანობაში მონაწილე პირთა გამოვლენისა და უკანონოდ მიღებული შემოსავლების ზუსტი რაოდენობების დადგენის მიზნით, ყველა გამოვლენილ ობიექტში ჩხრეკა ჩატარდა. ჩხრეკის შედეგად, ფსიქოტროპული და სპეციალურ კონტროლს დაქვემდებარებული მედიკამენტების ქვეყანაში ლეგალურ ბრუნვასთან დაკავშირებული დოკუმენტაცია ამოიღეს. საქმეზე გამოძიება საქართველოს სისხლის სამართლის კოდექსის 192-ე მუხლის პირველი ნაწილით გრძელდება. დანაშაული, სასჯელის სახით, თავისუფლების აღკვეთას, ვადით, 1 დან 3 წლამდე ითვალისწინებს. ამავდროულად, ფინანსთა სამინისტროს საგამოძიებო სამსახური მთელი ქვეყნის მასშტაბით მუშაობას აგრძელებს, აღნიშნული დანაშაულებრივი საქმიანობის გამოვლენისა და „სააფთიაქო ნარკომანიის“ საბოლოოდ აღმოფხვრის მიზნით.
ინტერპრესნიუს.ჯი- http://www.interpressnews.ge/ge/samartali/416662-sagamodziebo-samsakhurma-medikamentebis-ureceptod-gacemis-faqtebi-kidev-21-afthiaqshi-gamoavlina.html?ar=A
ლიბერალი.ჯი- http://liberali.ge/news/view/27205/fsiqotropuli-tsamlebis-uretseptod-gatsemistvis-aftiaqebis-khelmdzghvanelebi-pasukhisgebashi-mistses
--- 

30.01.2017 
მედიასაშუალება: http://jandacva.ge/regionuli-jandacvis-centri-solidarobis-fonds-uertdeba/
“რეგიონული ჯანდაცვის ცენტრი” სოლიდარობის ფონდს უერთდება
“რეგიონული ჯანდაცვის ცენტრი” სოლიდარობის ფონდს უერთდება. ხვალ მთავრობის ადმინისტარციის შენობაში შპს „რეგიონული ჯანდაცვის ცენტრსა“ და საქართველოს სოლიდარობის ფონდს შორის ურთიერთთანამშრომლობის მემორანდუმი გაფორმდება. “რეგიონული ჯანდაცვის ცენტრის” ქსელში შემავალი 16 სამედიცინო დაწესებულება ხელს შეუწყობს სოლიდარობის ფონდისთვის თანხების მობილიზებას სიმსივნით დაავადებული ბავშვებისა და 22 წლამდე ახალგაზრდების მკურნალობის დასაფინანსებლად. მემორანდუმის ფარგლებში „რეგიონული ჯანდაცვის ცენტრი“ ორი მიმართულებით ითანამშრომლებს ფონდთან, ერთი მხრივ, სამედიცინო დაწესებულებებში შიდა სტანდარტით შემოსული თანხების ნაწილი გადაირიცხება სოლიდარობის ფონდში, და ასევე „რეგიონული ჯანდაცვის ცენტრი“-ს თანამშრომლები ყოველთვიურად საკუთარი ხელფასიდან ნებაყოფლობით დონაციას განახორციელებენ ფონდში. შპს “რეგიონული ჯანდაცვის ცენტრი” დაარსდა 2013 წლის 18 სექტემბერს სახელმწიფო 100%-იანი წილობრივი მონაწილეობით. ცენტრი მოიცავს 8 რეგიონს, მართავს 16 სამედიცინო დაწესებულებას საქართველოს 16 ქალაქში. საქართველოს სოლიდარობის ფონდი კი 2014 წლის ივნისში პრემიერ-მინისტრის ინიციატივით შეიქმნა. დაარსებიდან დღემდე ქვეყნის მასშტაბით საჯარო სექტორში დასაქმებული 60 000-ზე მეტი თანამშრომლისა და 49 კერძო კომპანიის დამსახურებით, სოლიდარობის ფონდში საერთო ჯამში 8 874 375 ლარი იქნა მობილიზებული. უკვე მობილიზებული და პროგნოზული დონაციების გათვალისწინებით სოლიდარობის ფონდმა თქვენი მხარდაჭერით სიმსივნით დაავადებული 355 ბავშვისა და ახალგაზრდის მკურნალობის და დიაგნოსტიკის დაფინანსება დაამტკიცა როგორც საქართველოში ასევე საზღვარგარეთ.
--- 

30.01.2017 
მედიასაშუალება: http://www.ipress.ge/new/59193-medikamentebis-khariskhis-kontrolistvis-biujetidan-100-000-lari-gamoiyo
მედიკამენტების ხარისხის კონტროლისთვის ბიუჯეტიდან 100 000 ლარი გამოიყო
სახელმწიფო სამკურნალო საშუალებების ხარისხის კონტროლს განახორციელებს. საკანონმდებლო მაცნეში სამკურნალო საშუალებების ხარისხის სახელმწიფო კონტროლის 2017 წლის პროგრამის დამტკიცების შესახებ მთავრობის დადგენილება გამოქვეყნდა. პროგრამის განსახორციელებლად 2017 წლის სახელმწიფო ბიუჯეტიდან 100 000 ლარი გამოიყო. პროგრამის განმახორციელებელია სამედიცინო საქმიანობის სახელმწიფო რეგულირების სააგენტო.  პროგრამით გათვალისწინებული ღონისძიებების ფარგლებში, მაკონტროლებელი ფარმაცევტული პროდუქტის რეალიზატორებისგან შეისყიდის სამკურნალო საშუალების ნიმუშს და დაადგენს შეფუთვა-მარკირების, ვარგისიანობის, საქართველოს ბაზარზე დაშვების უფლების, დისტრიბუციის უფლებებისა და სხვა, კანონით განსაზღვრული მოთხოვნების დაცვის მდგომარეობას. სადაც შესყიდვა ვერ განხორციელდება, სააგენტო აწარმოებს სინჯის აღებას. ფალსიფიკაციისა და გაუვარგისების მაღალი რისკის არსებობის შემთხვევაში, სააგენტო უზრუნველყოფს შესყიდული ნიმუშის/აღებული სინჯის, ასევე საჭიროების შემთხვევაში სარეგისტრაციო ნიმუშის შემდგომ ლაბორატორიულ კვლევას.  სამკურნალო საშუალებების ლაბორატორიული კონტროლი, ადგილობრივი ლაბორატორიის პარალელურად, შესაძლებელია ჩატარდეს საზღვარგარეთ, ჯანმრთელობაზე ზრუნვისა და სამკურნალო საშუალებების ხარისხის ევროპის დირექტორატის (EDQM) ოფიციალური სამკურნალო საშუალებების ხარისხის კონტროლის (OMCL) ან/და ჯანმრთელობის მსოფლიო ორგანიზაციის მიერ პრეკვალიფიცირებული ლაბორატორიის მიერ.  პროგრამის დაფინანსების წყაროა საქართველოს სახელმწიფო ბიუჯეტი. პროგრამის განსახორციელებლად გამოყოფილი 100 000 ლარიდან, 10 000 ლარი სამკურნალო საშუალებების ნიმუშების შესყიდვისთვის არის გათვალისწინებული, 10 000 ლარი გამოყოფილია მივლინების ხარჯებისთვის, 80 000 ლარი კი, სამკურნალო საშუალებების ხარისხის ლაბორატორიული კვლევისთვის.  როგორც დოკუმენტშია აღნიშნული, პროგრამა ხელს შეუწყობს ფარმაცევტული ბაზრის დაცვას გაუვარგისებული, უხარისხო და ფალსიფიცირებული ფარმაცევტული პროდუქტისაგან.
--- 

30.01.2017 
მედიასაშუალება: http://gurianews.com/_/left_wide/45789_131_ka/kvalificiuri_eqimebis_da_pirveladi_jandacvis_problema_saqarTveloSi.html
კვალიფიციური ექიმების და პირველადი ჯანდაცვის პრობლემა საქართველოში
გასულ წელს საქართველოს ჯანდაცვის სამინისტრომ მთავარ პრიორიტეტად პირველადი ჯანდაცვის სისტემის განვითარება დაასახელა. დღევანდელ გადაცემაში მოგიყვებით რა გააკეთა ამისთვის უწყებამ;  რატომ უჭირთ ამბულატორიებს სამინისტროსთან კოორდინაცია; რა დაღვევები აღმოაჩინა სისტემაში აუდიტის სამსახურმა;  რა ვალდებულებებს აკისრებს სამინისტრო ადგილობრივ თვითმმართველობას; რა აწუებს მოსახლეობას და რა მდგომარეობაშია გურიაში არსებული საექიმო ამბულატროები. გადაცემის სტუმრები არიან: ჯანდაცვის სამინისტროს პოლიტიკის სამმართველოს უფროსი  ქეთევან გოგინაშვილი  და  სოციალური მომსახურების სააგენტოს გურიის სამხარეო ცენტრის უფროსის მოადგილე ვასილ ხომერიკი.
--- 

30.01.2017 
მედიასაშუალება: http://liberali.ge/blogs/view/27143/gushin-sabaze-ar-usaubriat
გუშინ საბაზე არ უსაუბრიათ...
25 იანვარს საქართველოს მთავრობის დელეგაციამ ბავშვის უფლებათა კომიტეტს უკვე მეოთხედ მოახსენა იმ „მიღწევების" შესახებ, რაც  ბავშვის უფლებათა დაცვის მიმართულებით აქვს, თუმცა, მათ გამოტოვეს საბას ისტორია. მოკლედ ფაქტებზე საბა 11 წლის შეზღუდული შესაძლებლობის მქონე ბიჭია. ეს ბიჭი წლების განმავლობაში ერთ-ერთი დღის ცენტრის მომსახურებით სარგებლობდა,  რაც უზრუნველყოფდა მისთვის მთავარს - საზოგადოებრივ ცხოვრებაში ჩართულობასა და თანატოლებთან ურთიერთობას. საბას უნარების განვითარებაში სხვადასხვა სპეციალისტი ეხმარებოდა, თუმცა დაახლოებით 1 წლის წინ, არასათანადო დაფინანსებისა და შესაბამისი პროგრამის არარსებობის გამო, საბა მომსახურებიდან ამორიცხეს და უთხრეს, რომ დღის ცენტრი ვერ უზრუნველყოფდა მისთვის საჭირო მომსახურებას და ამ დღის შემდეგ საბა სახლში გამოკეტეს. რა მოხდა შემდეგ? საბასთვის სახლში გამოკეტვას უმტკივნეულოდ არ ჩაუვლია - მოიმატა აგრესიამ და სუიციდის რეალური რისკი გაჩნდა. მას შემდეგ საბას უფრო და უფრო ხშირად უწევს ფსიქიატრიულ დაწესებულებაში ყოფნა. ბოლო 6 თვის განმავლობაში 11 წლის ბიჭი ფსიქიატრიულში უკვე მესამედ გადაიყვანეს. პარადოქსია, რომ საბასთვის ფსიქიატრიულში გადაყვანა სახლიდან გასვლის ერთადერთ  საშუალებად იქცა. როცა სასწრაფო დახმარების ბრიგადა მოდის, საბამ იცის, რომ ამ დროს გარეთ გასვლის შანსი ეძლევა, რომ  მანქანაში ჩასვამენ და განსხვავებულ ადგილას წავა, რომ იქ ბავშვებსაც ნახავს, რომლებიც უკვე დაიმეგობრა და საბას ეს ყველაფერი უკვე ახარებს კიდეც. დედა არც საბას დედაზე უსაუბრია ვინმეს ჟენევაში. ქალზე, რომელსაც უწევს, სამინისტროებს უმტკიცოს, რომ მისი შვილის სიცოცხლე საფრთხეშია, უჭირს შვილზე ზრუნვა, აღარ აქვს პირადი ცხოვრება, შეწყვიტა მუშაობა, ძილიც შეწყვიტა და ალბათ ახლაც  დგას ფანჯარასთან, ყურადღებით აკვირდება თავის შვილს, რომ საბა უცებ არ გადაიხაროს და მე-8 სართულიდან არ გადავარდეს. ჟენევაში საბას დედაზე ვერც ილაპარაკებდნენ, რადგან მათ ცოტა ხნის წინ ამ ქალს  სოციალური დახმარება შეუწყვიტეს და შეუწყვიტეს იმ მიზეზით, რომ ბინიდან ბინაში თავადვე გადაიყვანეს, სახლი თავადვე შეუცვალეს.    ჟენევაში ალბათ ვერც იმას იტყოდნენ, რომ ქვეყანაში  ბავშვზე ზრუნვის სისტემა არსებობს, რომ ისინი ყველაფერს აკეთებენ  იმისთვის, რომ შვილები მშობლებს არ დაშორდნენ, რადგან კარგად ახსოვთ, როგორ შესთავაზეს საბას დედას შვილის ბავშვთა სახლში ჩაბარება. ალბათ, ყელში ბურთი გაეჩხირათ დელეგაციის წევრებს, როცა  შეზღუდული შესაძლებლობის მქონე ბავშვებზე საუბარი დააპირეს; როცა უნდოდათ, ეთქვათ, რომ ისინი ზრუნავენ გარემოზე, რომელიც ადამიანის შესაძლებლობებს ამცირებს, იწვევს მათ სეგრეგაციას, რადგან გაახსენდათ საბა, რომელსაც ზუსტად იმ დროს, ფსიქიატრიულისკენ მიაქანებდნენ  და ეს პატარა, ცელქი ბიჭი, გზაში პოლიციელებსა და ექიმებს ეთამაშებოდა. დაბოლოს, ალბათ ეტყოდნენ ბავშვის უფლებათა კომიტეტის წევრებს, რომ პროგრესი არ არის და რაც ანგარიშში წერია, უნებლიე შეცდომაა, რადგან სინამდვილეში, საქართველოს მთავრობა და ჯანდაცვის სამინისტრო საბას სასამართლოში უმტკიცებენ, რომ ის ისეთი მძიმე დიაგნოზის მქონე ბავშვია, რომ მისი საზოგადოებაში გამოჩენა და ბავშვებთან თამაში შეუძლებელია. თუმცა, სახელმწიფო მუდმივად გაუღებს საბას კარს ფსიქიატრიულ დაწესებულებებში, სადაც სათამაშოც იქნება და დაცული ფანჯრებიც...
--- 
  

ბეჭდვითი მედია
_____________________________________________________________________________ 
31.01.2017 
მედიასაშუალება: ქრონიკა+
ჯანდაცვის საყოველთაო პროგრამის ჩავარდნისა და სერგეენკოს ფიასკოს გაუხმარებელი დეტალები
"ქართული ოცნების" ხელისუფლებაში მოსვლისთანავე ერთ-ერთ ყველაზე წარმატებულ რეფორმად (ყველაზე თუ არა) ჯანდაცვის საყოველთაო დაზღვევის პროგრამა მიიჩნიეს, რომელიც 2013 წელს პრემიერ-მინისტრ ირაკლი ღარიბაშვილის საზეიმო განცხადებად იქცა: "ჯანდაცვა ყველასთვის ხელმისაწვდომი გახდა !" 2013 წლის 28 თებერვალს საყოველთაო ჯანდაცვის პროგრამა ამოქმედდა. ჯანმრთელობის საყოველთაო დაზღვევის პროგრამას სოციალური მომსახურების სააგენტო ახორციელებს. 2013 წელს ცვლილებები მოხდა დადგენილებებში, თუმცა მანამდე მის ფარგლებში სახელმწიფო დაზღვევის პროგრამიდან გავიდნენ სადაზღვევო კომპანიები "ალფა" და "ქართუ". ქართულ საზოგადოებას კარგად ახსოვს "არქიმედესთან" დაკავშირებული სკანდალი, როდესაც "არქიმედეს გლობალ ჯორჯიას" ლიცენზია ჩამოერთვა.
http://mediamonitoring.ge/mms/includes/image.php?id=4228685&name=31.01.2017+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge
--- 

31.01.2017 
მედიასაშუალება:
ახალი თაობა
მედიკამენტების ურეცეპტოდ გაცემის ფაქტები კიდევ 21 აფთიაქში გამოავლინა
საქართველოს ფინანსთა სამინისტროს საგამოძიებო სამსახურმა, განხორციელებული ოპერატიულ-სამძებრო და საგამოძიებო მოქმედებების შედეგად, საქართველოს მასშტაბით სხვადასხვა აფთიაქების ხელმძღვანელი პირების მიერ განხორციელებული, უკანონო სამეწარმეო საქმიანობის კიდევ არაერთი ფაქტი გამოავლინა. კერძოდ, როგორც ”ინტერპრესნიუსს” საგამოძიებო სამსახურიდან აცნობეს, ჩატარებული გამოძიებით დადგინდა, რომ დიდი ოდენობით შემოსავლების მიღების მიზნით, საქართველოში მდებარე 21 სააფთიაქო დაწესებულებიდან მოქალაქეებზე, მათ შორის არასრულწლოვან პირებზე, სისტემატიურად ხდებოდა ფსიქოტროპული და სპეციალურ კონტროლს დაქვემდებარებული მედიკამენტების რეცეპტის გარეშე რეალიზაცია, რითაც დანაშაულებრივი საქმიანობის განმახორციელებელი პირები ხელს უწყობდნენ ე. წ. „სააფთიაქო ნარკომანიას“ და საფრთხეს უქმნიდნენ ადამიანის სიცოცხლესა და ჯანმრთელობას. „დანაშაულებრივ საქმიანობაში მონაწილე პირთა გამოვლენისა და უკანონოდ მიღებული შემოსავლების ზუსტი რაოდენობების დადგენის მიზნით, ყველა გამოვლენილ ობიექტში ჩატარდა ჩხრეკა, რის შედეგადაც ამოღებულ იქნა ფსიქოტროპული და სპეციალურ კონტროლს დაქვემდებარებული მედიკამენტების ქვეყანაში ლეგალურ ბრუნვასთან დაკავშირებული დოკუმენტაცია. საქმეზე გრძელდება გამოძიება „საქართველოს სისხლის სამართლის კოდექსის“ 192-ე მუხლის პირველი ნაწილით, დანაშაული, სასჯელის სახით, ითვალისწინებს თავისუფლების აღკვეთას, ვადით, 1 დან 3 წლამდე. ამავდროულად, ფინანსთა სამინისტროს საგამოძიებო სამსახური მთელი ქვეყნის მასშტაბით აგრძელებს მუშაობას, აღნიშნული დანაშაულებრივი საქმიანობის გამოვლენისა და „სააფთიაქო ნარკომანიის“ საბოლოოდ აღმოფხვრის მიზნით“, - აცხადებენ უწყებაში
http://mediamonitoring.ge/mms/includes/image.php?id=4228909&name=31.01.2017+-+%E1%83%90%E1%83%AE%E1%83%90%E1%83%9A%E1%83%98+%E1%83%97%E1%83%90%E1%83%9D%E1%83%91%E1%83%90&p=1&lang=Ge
---
 
31.01.2017 
მედიასაშუალება: ქრონიკა+
რატომ გაათავისუფლა "რუსთავის აზოტმა" მასობრივად თანამშრომლები ?
ამ დღეებში, "რუსთავის აზოტის" თანამშრომლები დაცვის სამსახურმა ქარხნის ტერიტორიაზე აღარ შეუშვა. გავრცელებული ინფორმაციით, "აზოტის" ახალმა მენეჯმენტმა 350 მუშა სამსახურიდან გაათავისუფლა. როგორც აღნიშნავენ, ისინი, ძირითადად, საპენსიო ასაკის ადამიანები არიან. თამაზ დოლაბერიძე: "მიმდინარე წლის 25 იანვრიდან საწარმო "აზოტში" დასაქმებულთა მასობრივი განთავისუფლება მიმდინარეობს. ყველა თანამშრომელი სამუშაოდაკარგულად გამოაცხადეს; შემდეგ ახალი შრომის კონტრაქტები გაუფორმდათ, რომელიც 350 ადამიანს არ გაუფორმეს. მათ უთხრეს, რომ მათი საშვი დაბლოკილია და სამუშაოდან გაშვებული არიან."
http://mediamonitoring.ge/mms/includes/image.php?id=4228747&name=31.01.2017+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge
--- 
31.01.2017 
მედიასაშუალება:ქრონიკა+
ქამრების მოჭერის პოლიტიკა და სამინისტროს პრემიერბი
http://mediamonitoring.ge/mms/includes/image.php?id=4228684&name=31.01.2017+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge
